
ТӨРИЙН АЛБАНЫ ЗӨВЛӨЛИЙН СЭЛЭНГЭ АЙМАГ ДАХЬ 

САЛБАР ЗӨВЛӨЛИЙН 2022 ОНЫ  ҮЙЛ АЖИЛЛАГААНЫ  

ТАЙЛАН 

 

2023.01.10                          Сүхбаатар сум 

 

НЭГ. ЕРӨНХИЙ ХЭСЭГ 

 

Салбар Зөвлөлийн үндсэн үйл ажиллагаа, зохион байгуулалтын талаар: 

 

Төрийн албаны тухай хууль, түүнтэй нийцүүлэн гаргасан дүрэм журмын 

хэрэгжилт, Төрийн албаны Зөвлөлийн зөвлөмжийг сум, байгууллагуудад тухай 

бүр хүргүүлэн хэрэгжилтэд хяналт тавин хэрэгжүүлж байна. 

Төрийн албаны Зөвлөлийн 

Салбар зөвлөл нь тайлант хугацаанд 

18 удаа хуралдаж 54 асуудлыг 

хэлэлцлээ. Үүнд:Төрийн албаны 

зөвлөлийн салбар зөвлөлийн, үйл 

ажиллагааны төлөвлөгөө, төрийн 

албан хаагчийг “Төрийн албаны 

тэргүүний ажилтан” цол тэмдгээр 

шагнуулахаар ирүүлсэн материалыг 

хэлэлцэж уламжлах, салбар зөвлөлд 

хандсан өргөдөл гомдлыг хянан 

шийдвэрлэх, төрийн байгууллагын удирдах, гүйцэтгэх албан тушаалын болон 

төрийн үйлчилгээний байгууллагын төсвийн шууд захирагчийн сонгон 

шалгаруулалтын дүнг үндэслэн нэр дэвшүүлэх тухай болон салбар зөвлөлийн үйл 

ажиллагааны үр дүн, тайлан мэдээг хүргүүлэх тухай, төрийн албаны тухай хууль 

тогтоомжийг зарим агентлагт шалгах  зэрэг асуудлыг хэлэлцэж, 81 тогтоолыг 

гаргасан.  

Төрийн байгууллага, албан тушаалтнаас ирүүлсэн 256 албан бичгийг 

бүртгэж, холбогдох арга хэмжээ авч, төр төсвийн байгууллагад нийт 196 албан 

бичгийг хүргүүлсэн.  

 Тайлант хугацаанд Төрийн албаны Зөвлөлд хандан ирүүлсэн 13 өргөдөл, 

гомдлыг хүлээн авч, 12 өргөдлийн хариуг хүргүүлж, 1 өргөдөл шийдвэрлэх 

шатандаа байна.  

Салбар зөвлөлийн үйл ажиллагааны төсвийг Төрийн албаны зөвлөлийн 

2019 оны 59 дүгээр тогтоолоор батлагдсан “Төрийн албаны зөвлөлийн ажиллах 

журам”-ын 6.4, .71 дэх заалтыг үндэслэн аймгийн төсвийн тодотголд 25,0 сая 

төгрөгийг аймгийн Засаг даргын Тамгын газрын төсөвт нэмэлтээр тусгуулан 

Салбар зөвлөлийн зарим үйл ажиллагаа, гишүүдийн урамшуулалд зарцууллаа.  

Салбар зөвлөлийн 

нарийн бичгийн 

даргын албан өрөөг 

тохижуулан ажиллах 

орчин нөхцлийг 

сайжруулж, техник 

тоног төхөөрөмжөөр 

хангах арга хэмжээ 

авлаа.  

Төрийн албаны Зөвлөл, Төрийн албаны зөвлөлийн Сэлэнгэ аймаг дахь 

Салбар зөвлөлөөс зохион байгуулж буй ажил, арга хэмжээний талаарх 

мэдээллийг аймгийн цахим хуудас болон аймаг, сумдын Facebook хуудас болон 

Төрийн албаны Зөвлөлийн Facebook хуудсаар дамжуулан түгээх, сурталчлах 

ажлыг тогтмол зохион байгуулж байна.  

 

           

 

     

Монгол Улсын хэмжээнд 2025 оноос төрийн албан хэрэг хөтлөлтийг кирилл 

болон үндэсний бичгээр хослуулан явуулах болсонтой холбогдуулан Төрийн 

албаны зөвлөлийн Салбар зөвлөлөөс 2021-2022 оны “Төрийн албан хаагчдын 

үндэсний бичгийн мэдлэгийг дээшлүүлэх жил” болгон зарлаж, дэвшүүлсэн 

зорилтын хэрэгжилтийг ханган ажиллаж байна.  Энэ хүрээнд Монгол хэлний тухай 

хуулийг хэрэгжүүлж, төрийн албан хаагч бүрийн үндэсний бичгээ сурч судлах, 

өвлөх, өвлүүлэх, эзэмших, хэрэглэх, хамгаалах, хөгжүүлэх хуулиар олгогдсон эрх, 

боломж, нөхцлийг хангах, төрийн болон 

орон нутгийн өөрөө удирдах 

байгууллага албан бичгээ крилл болон 

үндэсний хос бичгээр хөтлөх бэлтгэл 

ажлыг аймгийн хэмжээнд хангах 

зорилгоор аймгийн Засаг даргын 

захирамжаар “Үндэсний бичигтэн 

2022-2024” хөдөлгөөнийг 2022 оны 5-р 

сарын 1-ний өдрөөс эхлэн өрнүүлж, 

нээлтийн арга хэмжээг Төрийн албаны зөвлөлийн Сэлэнгэ аймаг дахь Салбар 

зөвлөл, аймгийн Засаг даргын Тамгын газар, Боловсрол, шинжлэх ухааны газар, 

Соёл урлагийн газар, аймгийн Нийтийн номын сан, “Сэлэнгийн долгио” чуулга, 

аймгийн Хэлний бодлогын зөвлөл хамтран ардын дуу бүжгийн “Сэлэнгийн долгио” 

чуулгын байранд аймгийн хэмжээний 61 байгууллагын 420 гаруй төрийн албан 

хаагчдыг хамруулан зохион байгуулж, үндэсний бичгийн үзэсгэлэнг гарган 

сурталчиллаа. Захирамжаар сум, байгууллагын удирдлагууд, төрийн албан 

хаагчдад үүрэг чиглэл өгч, хэрэгжилтийг ханган ажиллаж байна. 

 Зарласан жил, хөдөлгөөний хүрээнд сум, байгууллагуудын хэмжээнд 

төрийн албан хаагчдын үндэсний бичгийн мэдлэгийг дээшлүүлэх сургалт, арга 

хэмжээг хэрэгжүүлж байн  а.  

 
 

Төрийн байгууллагууд байгууллагын болон албан хаагчдын өрөөний 

хаягийг крилл, монгол бичгээр зэрэгцүүлэн бичин байршуулж, 
Стандарт, хэмжил зүйн газрын даргын 2022 оны С/13 тоот тушаалаар батлагдсан 

“Монгол бичгээр үйлдэх баримт бичгийн хэвлэмэл хуудас, түүний бүрдэлд тавих 

үндсэн шаардлага” MNS:6395:2022 стандартын хүрээнд хэвлэмэл хуудасны 

захиалгыг Архивын 

ерөнхий газарт 

хүргүүлэх,  цахим 

хуудасны мэдээллийг 

монгол бичгээр явуулах 

бэлтгэлийг хангаж, 

зарим мэдээллийг 

үндэсний бичгээр 

байршуулж эхэлсэн 

байна.  

Мөн төрийн зарим байгууллагууд төрийн албан хаагчдын гүйцэтгэлийн 

төлөвлөгөө, байгууллагын сургалтын төлөвлөгөөнд төрийн албан хаагчдын 

үндэсний бичгийн мэдлэгийг дээшлүүлэх чиглэлээр зорилт, арга хэмжээг тусган 

хэрэгжүүлж, Ерөнхий боловсролын сургуулийнхаа монгол бичгийн багш нарыг 

түшиглэн сургалт, уралдаан тэмцээнийг зохион байгуулж байна.  

Тухайлбал: Аймгийн Нийтийн номын сангаас “Үндэсний бичиг үсгийн өдөр” 

арга хэмжээний хүрээнд төрийн албан хаагчдын дунд зохион байгуулсан 

уралдаан тэмцээнүүдэд аймгийн Засаг даргын эрхлэх асуудлын хүрээний газар, 

хэлтэс, албадын мэргэжилтнүүд идэвхитэй хамрагдсан бөгөөд “Бийрэн  бичиг”-

ийн уралдаанд Боловсрол, шинжлэх ухааны газрын хүний нөөцийн 

мэргэжилтэн  1-р байр, “Монгол бичгийн тод хурдан уншлага”-ын уралдаанд 

гадаад хэлний мэргэжилтэн 2-р байрыг эзэлсэн.  

 

Аймгийн Мал эмнэлгийн газар төрийн албан хаагчдын гүйцэтгэлийн 

төлөвлөгөөнд мэдлэг ур чадвараа дээшлүүлэх зорилтод монгол бичгийг судлах, 

мэдлэг чадвараа сайжруулах арга хэмжээг 2021 оноос жил бүр тусгаж, 

хэрэгжилтэд хагас жил тутам хяналт тавин ажиллаж байгаа бөгөөд монгол 

бичгийн анхан шатны мэдэгдэхүүнгүй 18 албан хаагч байснаас 2022 оны жилийн 

эцсийн байдлаар бие даан болон онлайн сургалт, дамжаанд суралцаж, 11 албан 

хаагч анхан шатны мэдэгдэхүүнтэй болж, монгол бичгийн дунд шатны сургалтыг 

газрын 9 албан хаагчид танхимаар 7 хоногт 2 удаа, сумдын мал эмнэлгийн 

тасгийн албан хаагчдад цахимаар 7 хоногт 1 удаа зааж, улирал бүр шалгалт авч, 

улирлын үр дүнгийн урамшууллыг олгоход харгалзан дүгнэж байгаагаас гадна 

“Монгол бичгийн цэвэр сайхан бичигтэн”, “Монгол бичгийн тэргүүний уншигч”, "Эх 

хэлээ эрхэмлэн дээдэлж сурахын ач холбогдол" сэдэвт эссэ бичлэгийн уралдаан, 

өөрийн эрхэлдэг ажлын чиг үүрэгт хамаарах мэдээллийн нэг сэдвийг сонгон 

монгол бичгээр PPT хэлбэрээр сургалтын материал бэлтгэх зэрэг уралдаануудыг 

зохион байгуулж, аваргуудаа тодруулж, шаардалга хангасан монгол бичгийн 

фондыг 18 албан хаагчийн компьютерт суулгасан байна. 

 

Аймгийн Нийгмийн даатгалын хэлтэс байгууллагын хаяг болон 

тасгуудын самбаруудыг крилл болон уйгаржин монгол 

бичгээр хийлгэж,  хэлтсийн болон сумдын төрийн 

албан хаагчдыг монгол бичгийн 9 удаагийн сургалтад 

хамруулснаас гадна дээд шатны байгууллагаас зохион 

байгуулсан монгол бичгээр шивж сурах сургалтад 48 

албан хаагчийг хамруулж, “Үндэсний бичиг үсэг, өв 

соёлоо эрхэмлэгч байгууллага” шалгаруулах аяны 

хүрээнд байгууллагын албан хаагчдын дунд “Зөв, 

цэвэр бичигтэн”, “Тод, түргэн уншигч” 

шалгаруулах тэмцээнийг зохион байгуулсан. 

ХОЁР.ҮНДСЭН ХЭСЭГ 

 

Төрийн албаны хууль тогтоомж, стандартын хэрэгжилтийг хангуулах, хяналт 

шинжилгээ, үнэлгээ хийсэн талаар 

 

Сум, агентлагийн үйл ажиллагааны тайланд Төрийн албаны Зөвлөлийн 

шийдвэрийг орон нутагт хэрэгжүүлсэн байдлын талаар тусгайлсан 1 үзүүлэлтийг 

уламжлал болгон оруулж, жилийн эцсийн тайланд үнэлгээ дүгнэлтийг өгч, Төрийн 

албаны тухай хууль тогтоомжийн хэрэгжилтэнд хяналт тавин ажиллаж байна.  

Төрийн албаны зөвлөлийн дарга Б.Баатарзориг даргаар ахлуулсан ажлын 

хэсэг тус аймагт 4-р сарын 2, 3-ний өдрүүдэд ажиллаж, төрийн албаны ерөнхий 

шалгалтын зохион байгуулалттай танилцаж, 4-р сарын 2-ны өдрийн 1-р ээлж буюу 

13:30 цагийн шалгалтын үйл ажиллагааг нээж оролцож буй иргэдэд амжилт хүсч 

үг хэлсэн. Үүнээс гадна аймгийн Онцгой байдлын газар, Алтанбулаг сум дахь 

аймгийн Нэгдсэн музей, Баянгол, Хүдэр сумын Засаг даргын Тамгын газрын үйл 

ажиллагаа, Ерөө суманд баригдаж буй 960 хүүхдийн сургуулийн барилгын ажлын 

явцтай танилцаж, Хүдэр сумын Засаг даргын Тамгын газрын төрийн албан 

хаагчидтай уулзалт хийж, үүрэг чиглэлийг өгч ажиллалаа.  
 

     
4-р сарын 2-ны 13.30 цагт шалгалтын үйл ажиллагааг нээв. 

 

           
  

    
 

Онцгой байдын газар, Алтанбулаг сум Нэгдсэн музейн үйл ажиллагаа 
болон Хилийн 0243-р ангийн цармын застав, аймгийн төвд баригдсан төрийн 

албан хаагчдын 120 айлын орон сууцтай танилцав. 

4-р сарын 3-ны өдөр Хүдэр сумын Засаг даргын Тамгын газар, газар 

тариалангийн компаний үйл ажиллагаатай танилцав. 
 
 

 
 

 

 

 

 
 

  
Ерөө суманд баригдаж буй 960 хүүхдийн сургуулийн барилгын явцтай 

танилцав. 
 

Тайлант хугацаанд буюу 2022 

оны 2 дугаар сар, 2023 оны 1 дүгээр 

сард аймгийн Засаг даргын 

захирамжаар томилогдсон ажлын 

хэсгийн бүрэлдэхүүн бүх сумдад 

ажилласан.  

Ажлын хэсгийн удирдамжид 

төрийн байгууллагын үйл 

ажиллагааг иргэдэд  хүргэх, төрийн 

байгууллагуудын 2019-2022 

онуудад хийгдсэн хүний нөөцийн 

томилгоо нь хууль тогтоомжид 

нийцэж байгаа эсэх, КОРОНАВИРУСТ 

ХАЛДВАР /КОВИД-19/-ЫН ЦАР ТАХЛААС 

УРЬДЧИЛАН СЭРГИЙЛЭХ, ТЭМЦЭХ, НИЙГЭМ, ЭДИЙН ЗАСАГТ ҮЗҮҮЛЭХ СӨРӨГ НӨЛӨӨЛЛИЙГ БУУРУУЛАХ 

ТУХАЙ хуулийн хүрээнд хийгдсэн томилгоо, томилгооны зөрчлийг арилгуулах, эрх 

бүхий албан тушаалтнаас гаргасан томилгоотой холбоотой шийдвэрийн эрх зүйн 

үндэслэлийг хянаж,  төрийн албан хаагчийн хувийн хэргийг зохих журмын дагуу 

хөтөлж буй байдал, Төрийн албаны тухай хууль, тогтоомжийн хэрэгжилттэй  

танилцаж, төрийн жинхэнэ албан хаагчийн хууль, эрх зүйн мэдлэгийн түвшинг 

үнэлэх тестийн шалгалтыг авлаа. Ажлын хэсгийн бүрэлдэхүүнд Төрийн албаны 

зөвлөлийн дарга, нарийн бичгийн дарга, зарим гишүүд ажиллалаа.  

 

Төрийн албаны зөвлөлийн Сэлэнгэ аймаг 

дахь Салбар зөвлөлөөс аймгийн Засаг даргын 

эрхлэх асуудлын хүрээний газар, хэлтэс 

албадаас иргэдэд үзүүлж буй төрийн 

үйлчилгээний чанар хүртээмжийг дээшлүүлэх 

чиглэлээр хэрэгжүүлж буй ажил арга хэмжээ, 

үйлчилгээг цахим хэлбэрээр үзүүлэх  ажлын 

явц, үр дүнтэй танилцах ажлыг зохион 

байгуулж эхэлсэн бөгөөд энэ оны 6 дугаар 

аймгийн Нийгмийн даатгалын хэлтэс, 

Татварын хэлтсийн үйл ажиллагаатай 

танилцаж, байгууллагын албан хаагчидтай 

уулзаж, төрийн байгууллагын ажлын 

бүтээмжийг нэмэгдүүлэхэд тулгамдаж буй 

асуудлаар удирдах албан тушаалтнуудтай  

санал солилцлоо.  

 

Төрийн албан хаагчийн тоо, бүртгэл, хүний нөөцийн нэгдсэн системийг 

хөтлөх талаар зохион байгуулсан ажлын талаар 

 

Төрийн албаны Зөвлөлөөс ирүүлсэн чиглэлийн дагуу төрийн албан 

хаагчийн бүрэлдэхүүн хөдөлгөөний тайланг хүний нөөцийн нэгдсэн системд 

төрийн албан хаагчдын мэдээллийг үнэн зөв оруулах, системийн шинэчлэлтэй 

холбогдон үүссэн алдааг засварлах талаарх мэдээллийг тухай бүр өгч, 

хэрэгжилтэнд хяналт тавин ажиллалаа. Энэ ажлын хүрээнд Хүний нөөцийн 

мэдээллийн системд бүртгэлтэй төрийн байгууллагуудын жагсаалтад тулгалт 

хийж давхардсан болон дутуу орсон байгууллагуудын талаарх судалгааг гарган 

хүргүүлсэн. Мөн Сэлэнгэ аймгийн хэмжээнд үйл ажиллагаа явуулж буй Орон 

нутгийн өмчит болон орон нутгийн өмчийн оролцоотой аж ахуйн тооцоот 

үйлдвэрийн газрууд, тэдгээрт ажиллаж буй ажилтан 

албан хаагчдын тоон судалгааг тус тус гаргаж хүргүүлж 

ажиллалаа.  

  Аймгийн хэмжээнд 2021 оны жилийн эцсийн 

байдлаар 209 төрийн байгууллагад 6162 төрийн албан 

хаагч ажиллаж байна.  

 Төрийн албаны салбар зөвлөлийн самбарын 

мэдээллийн хэсэгт аймгийн хэмжээний төрийн албан 

хаагчдын тоон мэдээллийг төрийн албаны ангилал, 

нас, боловсрол, хүйсийн байдлаар графикаар 

байршуулан мэдээлж байна.  

 “Хүний нөөцийн удирдлагын 

мэдээллийн тогтолцоо” цахим 

системийн талаар  Төрийн албаны 

Зөвлөлийн Сургалт судалгаа, 

мэдээллийн нэгдсэн сангийн газраас  

хэрэгжүүлж буй арга хэмжээг 

холбогдох байгууллагуудад хүргүүлж, 

зохион байгуулсан цахим сургалтуудад 

аймаг, сумдын Засаг даргын Тамгын 

газар, аймгийн Засаг даргын эрхлэх 

асуудлын хүрээний газар, хэлтэс, 

албад, төр төсвийн байгууллагуудын 

хүний нөөцийн мэргэжилтнүүдийг 

хамруулах арга хэмжээг тухай бүр авч 

ажиллалаа.  ТАЗ – HR facebook 

хуудсанд төрийн байгууллагуудын 

хүний нөөцийн мэргэжилтэн, нягтлан 

бодогчдыг хамруулж, тавигдсан мэдээ, 

мэдээллийг аймаг, сумын Засаг даргын Тамгын газрын дарга нарын болон 

аймгийн Засаг даргын эрхлэх асуудлын хүрээний газар, хэлтэс, албадын дарга, 

хүний нөөцийн мэргэжилтнүүдийн facebook группээр дамжуулан хүргэх арга 

хэмжээг авч байна.  

Тухайлбал: 2022 оны  2-р сарын  21-ний өдөр зохион байгуулсан Хүний 

нөөцийн удирдлагын мэдээллийн систем мэдээллийг шинэчлэн оруулж, 

баталгаажуулах тухай гарын авлага, заавар бичлэгийн линк, одоо ажиллаж 

байгаа албан хаагчдын ажил эрхлэлтийн түүхийн мэдээллийг үнэн зөв, бүрэн 

гүйцэт оруулах, нягтлах, төрийн албан хаагчийн ангилал зэрэглэл, томилгооны 

үндэслэлийг бүрэн оруулах, 2021 онд ажлаас чөлөөлөгдсөн албан хаагчдын 

чөлөөлөгдсөн үндэслэлийг бүрэн оруулах,  томилгооны тушаал, шийдвэрийг 

хэрхэн оруулах талаар  2-р сарын 14-нд зохион байгуулсан ZOOM сургалтын 

линк, Хүний нөөцийн бүрэлдэхүүн хөдөлгөөний мэдээллийг 2022 оны 12 дугаар 

сарын 31-ний дотор бүрэн оруулах талаар албан бичгийг хүргүүлж, цахим 

хуудсанд байршуулан хамруулах арга хэмжээг авч ажиллалаа.  

Монгол Улсын Ерөнхийлөгчийн 1995 оны 

109 дүгээр зарлигаар батлагдсан “Төрийн 

захиргааны албан хаагчийн тангараг өргөх 

ёслолын журам”-ын 1, 4, 8 дугаар заалтыг 

үндэслэн Төрийн албаны зөвлөлийн Сэлэнгэ аймаг 

дахь салбар зөвлөлийн тогтоолоор 61 албан хаагч 

төрийн жинхэнэ албан хаагч 11 дүгээр сарын 25-

ны өдөр тангараг өргөж, төрийн жинхэнэ албан 

хаагч боллоо.  

 Төрийн жинхэнэ албан хаагчийн тангараг 

өргөх ёслолын үйл ажиллагаанд аймгийн Засаг 

дарга Н.Лхагвадорж болон аймгийн ЗДТГ-ын дарга, Төрийн албаны зөвлөлийн 

Сэлэнгэ аймаг дахь салбар зөвлөлийн дарга Ө.Сувдаа баяр хүргэн үг хэлж, 

төрийн албаны салбар зөвлөлийн гишүүд болон хэлтэс, ахмад төрийн албан 

хаагчдын төлөөлөл оролцож, төрийн албаны ажлын туршлагаасаа хувцаалцаж, 

дурсгалын зүйлсийг гардуулан өглөө.  

 

  
 

Төрийн албаны ерөнхий ба тусгай шалгалтыг зохион байгуулсан талаар: 

а/Төрийн албаны Ерөнхий шалгалт: 

 

Улсын хэмжээнд 2022 оны 4, 10 дугаар саруудад зохион байгуулагдсан 

Төрийн албаны Ерөнхий шалгалтыг аймагтаа амжилттай зохион байгууллаа.   

Шалгалтыг зохион байгуулах зөвлөмж, чиглэлд дурдсаны дагуу Онцгой 

байдлын газар, Цагдаагийн газар, Холбооны газар, “Дархан Сэлэнгийн Цахилгаан 

түгээх сүлжээ” ХК, аймгийн нэгдсэн эмнэлэгт шалгалт зохион байгуулах үеийн 

цахилгааны хэвийн ажиллагаа, интернетийн хурдыг нэмэгдүүлж, хэвийн үйл 

ажиллагааг хангах, шалгуулагчийн дулааныг үзэж, эрүүл мэндийн тусламж 

үйлчилгээг цаг алдалгүй үзүүлэх, зорилгоор албан бичгийг хүргүүлж, ажиллах 

албан хаагчдын мэдээллийг урьдчилан авч холбогдох чиглэлийг өгч ажиллалаа.  

Шалгалтын 

танхимд 36 ширхэг 

/шалгалтын 32, нөөц-

2, оператор,  болон  

зөөврийн комьютер,  

LCD дэлгэц 2, 

хяналтын камер 2, 

диктафон 1 зэргийг 

байрлуулж, Интернетийн үйлчилгээг тусдаа урсгал гаргуулан,  90Mbps-ийн 

хурдаар авч ашигласан.  

Шалгалтын үед анхаарах асуудлын талаар зөвлөмж, мэдээлэл өгөх 

“Хүлээлгийн танхим”-ыг байгуулж, урьдчилан бэлтгэл хангах, шалгалтын тахим 

дахь үйл явцыг дэлгэцээр шууд харах нөхцлийг бүрдүүлж, хөнгөн цайгаар 

үйлчиллээ. 

2021 оны 11 дүгээр сард зохион байгуулагдсан шалгалтаас эхлэн ерөнхий 

шалгалтад бүртгэгдсэн иргэдэд зориулсан монгол хэл, бичгийн цахим сургалтыг 

зохион байгуулж эхэлсэн бөгөөд Сүхбаатар сумын Ерөнхий боловсролын 1 дүгээр 

сургуулийн багш Б.Уранбилэгтэй хамтран 2022 оны 3-р сарын 29, 30-ны өдрүүдэд 

сургалт явуулж, нийтдээ 100 гаруй иргэнийг хамруулсан.  

 

 

 
 
 

Шалгалтад оролцогчдыг бүрэн хамруулах, зар мэдээллийг шуурхай хүргэх 

зорилгоор шалгалт зохион байгуулах байршил, цагийн мэдээллийг өмнө нь 3 

ажилтныг томилон нэг бүрчлэн утасдуулж байсан бол Мобикомын интернет 

үйлчилгээний тусгай дугаар 

/75576016/-ыг авч, мессэж мэдээ 

үйлчилгээг ашиглан зарыг хүргэж 

хэвшлээ. Энэ оны 4-р сард зохион 

байгуулсан шалгалтад тус аймагт 

шалгалт өгөх 221 иргэнд 2 удаагийн 

буюу 442 мэссэжийг, 10 дугаар сард 

шалгалт өгөх нийт 156 иргэнд 1 

удаагийн мэссэжийг  илгээж, 

мэдээллийг хүргэсэн. 

Төрийн албаны ерөнхий шалгалтад 4 дүгээр сард Сэлэнгэ аймагт шалгалт 

өгөхөөр 221 иргэн бүртгэгдсэнээс 201 иргэн буюу 90,95 хувийн ирцтэй оролцож, 

64 иргэн буюу  31,8 хувь нь, 10 дугаар сард бүртгэгдсэн 156 иргэнээс 124 иргэн 

буюу 79,49 хувийн ирцтэй оролцож, 32 иргэн тэнцэж, нөөцөд бүртгэгдсэн.  

  Төрийн албаны ерөнхий шалгалтад бүртгэгдсэн нөөцөд  
бүртгэлтэй иргэдийн судалгаа 

 

№ Шалгалт болсон огноо Тэнцсэн хүний тоо 

1 2019.12.05 40 

2 2020.11.06-08 105 

3 2021.03.12-13 

2021.11.15-16 

143 

4 2022.04.01-02 64 

5 2022.10.12 32 

 
Нөөцөд бүртгэгдсэн иргэдийн тоо 384 

   

  Байгууллага албан тушаалтнуудаас ирүүлсэн хүсэлтийн дагуу жирэмсний 

болон хүүхэд асрах чөлөөтэй, зургаан сараас дээш хугацаанд суралцах болсон 

болон хууль тогтоомжийн хүрээнд үүссэн сул орон тоог нөхөх зорилгоор ирүүлсэн 

хүсэлтийн дагуу төрийн албаны нөөцөд бүртгэгдсэн иргэдийн мэдээллийг тухай 

бүр хүргүүлэн хэрэгжилтэд хяналт тавин ажиллалаа. 

   

  б/Төрийн албаны тусгай шалгалт: 

   Төрийн албаны Зөвлөлийн 2019 оны 14-р 

тогтоолоор батлагдсан “Төрийн албаны тусгай 

шалгалт өгөх болзол журам”, 25-р тогтоолоор 

батлагдсан “Төрийн үйлчилгээний байгууллагын 

төсвийн шууд захирагчийг сонгон шалгаруулах 

болзол, журам”-ын дагуу төрийн 

байгууллагуудаас ирүүлсэн сул орон тооны 

захиалгыг нэгтгэн Төрийн албаны Зөвлөлд 

хүргүүлж, зарыг цахим хуудас болон facebook 

хаягаар нийтэд хүргэх ажлыг зохион байгуулж байна.  

2022 онд аймаг, сумдын Засаг даргын Тамгын газар, иргэдийн 

Төлөөлөгчдийн Хурал, аймгийн Засаг даргын эрхлэх асуудлын хүрээний газар, 

хэлтэс, албадын төрийн захиргааны удирдах ба гүйцэтгэх албан тушаалын болон 

төрийн үйлчилгээний байгууллагын удирдах албан тушаалын нийт 305 

/давхардсан тоогоор/ сул орон тооны захиалгыг хүргүүлж, 10 удаагийн тусгай 

шалгалтыг зохион байгуулж, Төрийн захиргааны удирдах албан тушаалын 17, 

гүйцэтгэх албан тушаал /дэс түшмэл, туслах түшмэл/-ын 63, Төрийн үйлчилгээний 

төсвийн шууд захирагчийн 11 сул орон тоог нөхөх арга хэмжээг авлаа.  

Тусгай шалгалтын мэдээллээс харахад:  

 

 
 

 

Төрийн албан хаагчийн ёс зүйг дээшлүүлэх, дүрэм журмыг хэрэгжүүлэх 

талаар: 

 

Монгол 

Улсын Засгийн 

газрын 2019 оны 

33 дугаар 

тогтоолоор 

батлагдсан 

“Төрийн  

захиргааны болон 

үйлчилгээний албан хаагчдын ёс зүйн дүрэм”-ийн 

дагуу аймаг, сумдын Засаг даргын Тамгын газар, 

аймгийн Засаг даргын эрхлэх асуудлын хүрээний 

хэлтэс, агентлаг, төр төсвийн байгууллагад нийт 

118 ёс зүйн зөвлөл ажиллаж, байгууллагын 

хэмжээнд хийж хэрэгжүүлэх ажил, арга хэмжээний 

төлөвлөгөөгөө батлан хэрэгжилтийг ханган 

ажиллаж байна.  

Монгол Улсын Төрийн албаны зөвлөл,  НҮБ-ын Хөгжлийн хөтөлбөрийн 

газраас Канад Улсын Засгийн газрын дэмжлэгтэйгээр “Монгол Улсад мэргэжлийн, 

иргэн төвтэй төрийн албыг төлөвшүүлэх нь” төслийн хүрээнд  6 яам, 5 агентлаг, 3 

аймгийн Засаг даргын Тамгын газарт 2022 оны 5 дугаар сараас энэ оны 12 дугаар 

сар хүртэл хэрэгжих “Стратегийн баримжаатай хүний нөөцийн удирдлага”, “Ёс 

зүйн зөвлөлийг бэхжүүлэх нь” дэд төсөлд хамрагдахаар сонгогдож, төслийн баг 

2022 оны 5-р сарын 16-аас 20-ны өдрүүдэд тус аймагт ажиллалаа. Төслийн 

багаас төрийн байгууллагуудын хүний нөөцийн удирдлагыг төлөвшүүлэх, албан 

3

8

18

29

2019 он

2020 он

2021 он

2022 он

Сэлэнгэ аймгийн нөөцөд бүртгэлтэй иргэдээс  2022 онд зохион 
байгуулагдсан тусгай шалгалтад орсон иргэдийн судалгаа

/нийт 58 иргэн албан тушаалд томилогдсон байна/

хаагчдыг ёс зүйн зөрчлөөс урьдчилан сэргийлэх 

суурь нөхцөлийг бүрдүүлэх, сургагч багш нарыг 

бэлтгэх, ёс зүйн шинэ менежментийг нэвтрүүлэхэд 

чиглэж, аймгийн Засаг даргын Тамгын газар, 

аймгийн Засаг даргын эрхлэх асуудлын хүрээний 

газар, хэлтэс, албадын даргын нэгжийн дарга, 

ахлах мэргэжилтнүүд, Сүхбаатар сумын Засаг 

даргын Тамгын газрын албан хаагчид болон ёс 

зүйн зөвлөлийн дарга, гишүүдийг хамруулж, аймгийн Засаг даргын Тамгын газрын 

залуу төрийн албан хаагчдын менторшип хөтөлбөрт арга хэмжээг зохион 

байгуулсан.  

Мөн аймгийн бүх шатны эрүүл мэндийн байгууллагуудын удирдах албан 

хаагчид, ёс зүйн зөвлөлийн гишүүд 100 хүнийг хамруулсан “Төрийн албаны үнэт 

зүйл-эрүүл мэндийн ажилтнууд” зөвлөгөөнийг зохион байгууллаа. Зөвлөгөөнд 

Төрийн албаны зөвлөлийн дарга, Эрүүл мэндийн яамны төрийн нарийн бичгийн 

дарга нар цахимаар оролцож, тус яамны Стратегийн удирдлагын газрын дарга 

болон Сэлэнгэ аймгийн Засаг дарга биечлэн оролцлоо. 

 

 
Дээрх арга хэмжээнүүдэд нийтдээ 400 гаруй төрийн албан хаагчид 

хамрагдлаа.  

 Мөн 2022 оны 4 дүгээр сарын 14-нд Аймгийн Засаг даргын Тамгын газар, 

“Авлигатай тэмцэх газартай хамтран “Таны эрх, таны оролцоо-Авлигад үгүй 

гэж хэлье” соён гэгээрүүлэх нээлттэй өдөрлөг арга хэмжээг “Сэлэнгийн долгио 

чуулга”-ын байранд зохион байгуулсан. Өдөрлөгт Авлигатай тэмцэх үндэсний 

хөтөлбөрийг хэрэгжүүлэх ажлын албаны дарга, эрхэлсэн комиссар Д.Дуламсүрэн, 

соён гэгээрүүлэх хэлтсийн хамт олон оролцож иргэд төрийн албан хаагчид болон 

сурагчдын төлөөлөлтэй уулзалт хийж, “Авлигын хор хөнөөлийн талаарх 

танилцуулга”, “Шударга-Удирдагч, Шударга-Төрийн албан хаагч” аяны 

танилцуулгыг тус тус хийлээ.  

Төрийн албаны хүний нөөцийг чадавхижуулах, сургалтыг  

зохион байгуулсан талаар: 

 

Төрийн албан хаагчдыг чадавхижуулах чиглэлээр Төрийн албаны 

зөвлөлийн Сэлэнгэ аймаг дахь Салбар зөвлөл, аймгийн Засаг даргын Тамгын 

газар болон төрийн болон төрийн бус байгууллагуудтай хамтран тодорхой 

ажлуудыг зохион байгуулж байна.  

ТУХАЙЛБАЛ: Төрийн албаны Зөвлөлөөс 2021 оноос эхлэн долоо хоног 

бүрийн “ПҮРЭВ ГАРАГ”-т уламжлал болгон зохион байгуулж 7:4:10 цахим 

сургалтад төрийн албан хаагчдыг хамруулах арга хэмжээг авч, оролцогчдын 

мэдээлэл судалгааг  тухай бүр авч ажиллалаа.  /хагас, бүтэн жилийн судалгааг 

хавсаргав/ 

Төслийн хүрээнд Лебирал Эмэгтэйчүүдийн Оюуны сантай хамтран зохион 

байгуулсан “Төрийн албан хаагч эмэгтэйчүүдийн манлайллын хөтөлбөр”-т  

Аймгийн Засаг даргын Тамгын газрын дарга Ө.Сувдаа ментороор ажиллаж, 

Төрийн албаны зөвлөлийн Сэлэнгэ аймаг дахь Салбар зөвлөлийн нарийн бичгийн 

дарга, Хууль, эрх зүйн хэлтсийн архивын тасгийн дарга, мэргэжилтнүүдийг 

хамрууллаа.  

        
 

Удирдлагын академиас зохион 

байгуулж буй төрийн албанд анх 

томилогдсон, чиглүүлэх, мэргэшүүлэх 

дунд хугацааны сургалтууд болон 

ахлах, эрхэлсэн түшмэлийн 

мэргэшүүлэх багц сургалтад төрийн 

албан хаагчдыг үе шаттайгаар 

хамруулж байна. Энэ онд анх 

томилогдсон албан хаагчдын чиглүүлэх 

сургалтад 26, давтан сургалтад 8, 

ахлах түшмэлийн мэргэшүүлэх багц сургалтад 8, эрхэлсэн түшмэлийн 

мэргэшүүлэх сургалтад 2 албан хаагчийг хамрууллаа. 

  

ТАЙЛАНТ ХУГАЦААНД:  

Монгол Улсын Их Хурал, Засгийн газраас баталсан хөгжлийн бодлогын 

баримт бичгүүд, Шинэ сэргэлтийн бодлогыг аймаг, орон нутаг, салбарын 

хэмжээнд үр дүнтэй хэрэгжүүлэхэд анхаарах асуудлуудыг тодотгох, Монгол 

Улсын Ерөнхийлөгчийн ивээл дор хэрэгжүүлж буй "Тэрбум мод" үндэсний 

хөдөлгөөнд Сэлэнгэ аймаг тарьц, суулгацаар улсын 

хэрэгцээг хангах, хөрөнгө оруулалтын үр ашгийг 

нэмэгдүүлэх, Аймгийн Засаг даргаас агентлагийн 

дарга нартай байгуулсан гүйцэтгэлийн төлөвлөгөө, 

сумдын Засаг дарга нарын хамтран ажиллах 

гэрээний 2021 оны гүйцэтгэлийг үнэлж, дүгнэх, 2022 

оны төлөвлөгөө, хамтран ажиллах гэрээг байгуулах, 

үндсэн зорилгын хүрээнд "Хүнээ дээдэлж-хамтдаа 

хөгжье" зөвлөлдөх уулзалт, сургалтыг 3 дугаар 

сарын 17-18-ны өдрүүдэд  нийслэл хотноо зохион 

байгуулсан. Арга хэмжээнд Сэлэнгэ аймгаас сонгогдсон УИХ-ын гишүүд, Засгийн 

газрын гишүүд болон төрийн захиргааны төв байгууллагуудын төлөөлөл, орон 

нутгийн бүх шатны төр, төсвийн байгууллагын удирдлагуудыг хамруулсан бөгөөд 

Засгийн газар, яам, агентлаг, Төрийн албаны зөвлөлийн удирдах албан хаагчдыг 

оролцуулан Боомтын сэргэлт, Эрчим хүчний сэргэлт, Аж үйлдвэрийн сэргэлт, Хот 

хөдөөгийн сэргэлт, Ногоон хөгжлийн сэргэлт, Төрийн бүтээмжийн сэргэлтийн 

талаар мэдээ мэдээллийг өгсөн.  

Аймгийн Засаг даргын Тамгын газар, Төрийн албаны зөвлөлийн Сэлэнгэ 

аймаг дахь Салбар зөвлөлөөс “Суралцагч байгууллага төрийн албаны 

манлайлал” хөтөлбөрийн хүрээнд “Эерэг сэтгэлгээ хувь хүний хөгжлийн цогц” 

сэдэвт 5 өдрийн 40 академик цагийн багц сургалтыг “Эерэг сэтгэлгээний 

давалгаа” төслийн газартай хамтран энэ оны 9-р сард  зохион байгууллаа. 

Энэхүү сургалтын сургагч багшаар “Эерэг сэтгэлгээний давалгаа” төслийн сургагч 

багш Н.Энхбаатар, Б.Төмөр-Очир нар ажиллаж, Алтанбулаг, Баянгол, 

Баруунбүрэн, Ерөө, Жавхлант, 

Зүүнбүрэн, Мандал, Орхонтуул, 

Сант, Сайхан, Сүхбаатар,Түшиг, 

Хушаат, Цагааннуур, Шаамар 

сумдын төрийн албан хаагчдын 

төлөөлөл хамрагдаж сургагч 

багшаар бэлтгэгдэж, “Эерэг 

харилцаа”, “Харилцааны 5 

зарчим”, “Өөрийгөө бүтээх нь”, 

“Эерэг хандлага”, “Гоо зүйн 

боловсрол”, “Илтгэх ур чадвар”, 

“Жинхэнэ манлайлал”, “Бүтээлч сэтгэлгээ”, 

“Өөртөө эргэлзэх ур чадвар” зэрэг сэдвийн 

хүрээнд оролцогчид шинэ мэдлэг мэдээллийг 

авч, дадлага ажлаар баталгаажуулан сурч 

мэдсэнээ байгууллага, сум орон нутагтаа түгээн 

хэрэгжүүлэх арга хэмжээг авч байна.  

Хувь хүний ёс 

зүйн 

төлөвшил, 

хөгжил, эрүүл 

мэнд, амьдрах 

ухаанд хөрөнгө 

оруулалт хийх, 

харилцааны 

үнэ цэнийг нэмэгдүүлэх үндсэн зорилгын дор аймгийн ЗДТГ-аас амьдрах ухаан 

сэтгэл зүйн “ЭНЕРГИ АРИУСАХУЙ” төвтэй хамтран албан хаагчдын дунд 

“Харилцааны үнэ цэнэ” сэдэвт сургалтыг зохион байгуулсан. 

Сургалтыг тус төвийн тэргүүн, гэр бүл судлаач, сэтгэлзүйч, МУБИС-ийн хүндэт 

профессор Ц.Оюунбадам удирдан зохион байгуулсан. 

 Монгол Улсын Засгийн газрын 2020-2024 оны үйл ажиллагааны хөтөлбөр, 

цахим шилжилтийн бодлого, зорилттой уялдуулан төрийн үйлчилгээний 

хүртээмжийг нэмэгдүүлэх үндсэн зорилтын хүрээнд төсвийн байгууллагын төлбөр 

тооцоог бүрэн автоматжуулах, нягтлан бодогчдын ажлын ачааллыг бууруулах, 

бүтээмжийг нэмэгдүүлэх, зайнаас ажиллах боломжийг олгох үүднээс төрийн 

сангийн төлбөр тооцооны цахим системийг хөгжүүлж нэвтрүүлэхтэй холбоотой 

сургалтыг 2022 оны 12-р сарын 15-ны өдөр аймгийн Засаг даргын тамгын газар, 

Сангийн яамтай хамтран зохион байгууллаа. Сургалтад аймгийн хэмжээний төр 

төсвийн байгууллагуудын 1, 2 дугаар гарын үсэг зурдаг эрх бүхий албан 

тушаалтнууд хамрагдаж байна. 

 2022 оны 01 дүгээр сарын 01-ээс хэрэгжиж эхэлсэн Хөдөлмөрийн тухай 

хуулийн /шинэчилсэн найруулга/-аар сургалт сурталчилгааг танхимаар зохион 

байгуулж, гарын авлага материал тарааж иргэд, төрийн албан хаагчдыг 

хамруулсан. 2022 оны 05 дугаар сарын 01-ээс хэрэгжиж эхэлсэн “Хувь хүний 

мэдээлэл хамгаалах тухай хууль”, “Цахим гарын үсгийн тухай хууль”, “Нийтийн 

мэдээллийн ил тод байдлын тухай хууль”-иар Хууль зүйн үндэсний хүрээлэнтэй 

хамтран цахим сургалт зохион байгуулж 23 агентлаг 17 сум 6 тосгоны нийт 210 

албан хаагчийг хамруулсан. “Авлигын хор хөнөөл”, “Төрийн албаны тухай хууль”, 

“Ашиг сонирхлын зөрчил” зэрэг хууль тогтоомжоор Алтанбулаг, Шаамар, Сант, 

Орхон, Орхонтуул, Баруунбүрэн сумдад сургалт зохион байгуулсан. 

Аймгийн Засаг даргын Тамгын газраас 

Хууль зүйн үндэсний хүрээлэн, Ханнс Зайделийн 

сантай хамтран “Бүх нийтийн эрх зүйн 

боловсролыг дээшлүүлэх үндэсний хөтөлбөр”-ийн 

хүрээнд сумдын эрх зүйн хөтөчүүдийг 

чадавхжуулах сургалтад хамруулсан.  

Сургалтын сургагч багшаар Хууль зүйн ухааны 

Доктор /PhD/ проф Э.Батбаяр, Хууль зүйн ухааны 

Доктор /PhD/ дэд проф А.Алтанзул, Ахндах багш 

С.Ганцэцэг, ХЗҮХ-ийн сургалт хариуцсан 

мэргэжилтэн П.Аззаяа нар алба хаагчдад шинэ мэдлэг мэдээллийг олгосон.  

Хөгжлийн бэрхшээлтэй иргэддээ 

төрийн үйлчилгээг улам бүр ойртуулах, 

төрийн албан хаагчдыг орон нутагт нь 

мэрэгшүүлэн сургаж дадлагажуулах, ажлын 

байран дээр нь хөгжүүлэх үндсэн зарчмын 

дор аймгийн Засаг даргын Тамгын газраас 

аймгийн Эрүүл мэндийн газар, аймгийн 

Хөгжлийн бэрхшээлтэй иргэдийн нэгдсэн 

холбоотой хамтран “Шидэт гар” дохионы 

хэлний 2 өдрийн сургалтыг амжилттай 

зохион байгуулж, Сургагч багшаар ХНХЯ, Хөгжлийн бэрхшээлтэй хүний хөгжлийн 

ерөнхий газрын дохионы орчуулагч, багш Б.Саранчимэг ажилласан.Сургалтад 17 

сум, хэлтэс агентлагийн мэргэжилтнүүд хамрагдаж, дохионы хэлний анхан шатны 

мэдлэгтэй болж, сертификатаа гардан авлаа.  

Монгол Улсад орчин цагийн Архивын алба 

үүсэн байгуулагдсаны 95 жилийн ойг 

тохиолдуулан аймгийн Төрийн архивын хамт 

олон төр, захиргааны байгууллагуудын архив, 

албан хэрэг хөтлөлтийн ажилтнуудын дунд 

ажил мэргэжлийн уралдаан, спортын 

тэмцээнийг зохион байгууллаа. Ажил 

мэргэжлийн уралдаан батлагдсан удирдамжийн 

дагуу эрх зүй, монгол бичиг, архив гэсэн 

төрлүүдээр зохион байгуулагдсан бөгөөд төр, төсвийн 14 байгууллагын архив, 

бичиг хэргийн ажилтнууд оролцлоо.  

 

Жавхлант сумын Засаг дарга, Засаг 

даргын Тамгын газраас Төрийн албан 

хаагчдын нэгдсэн зөвлөгөөнийг зохион 

байгуулж, сумын Засаг дарга 

Ц.Дарханбаатар “Төрийн албаны өнөөгийн 

байдал цаашид анхаарах асуудлууд” 

сэдвээр, Тамгын газрын дарга Г.Бямбадалай 

“Төрийн албан хаагчдын харилцаа хандлага, 

ёс зүй цаашид анхаарах асуудал” сэдвээр 

тус бүр илтгэл тавьж, төрийн 

байгууллагуудын дарга, эрхлэгч нар салбарынхаа чиглэлээр мэдээлэл хийж, 

нийтдээ 120 төрийн албан хаагчид хамрагдлаа.  

Түшиг сумын Засаг даргын Тамгын газраас сумын “Төрийн албан хаагчдын 

нэгдсэн зөвлөгөөн”-ийг зохион байгуулж, төрийн байгууллага, төрийн албан 

хаагчдад тулгамдаж буй асуудал, цаашид хийж хэрэгжүүлэхэд анхаарах 

асуудлуудаар хэлэлцүүлэг зохион байгуулж, 5 байгууллагын 112 төрийн албан 

хаагчид оролцож, сумын Засаг даргын Тамгын газрын дарга “Төрийн албаны 

тухай хуулийн хэрэгжилт” сэдвээр, ЕБС-ийн захирал, цэцэрлэгийн эрхлэгч нар 

“Төрийн байгууллагуудын ажил үйлчилгээ, тулгамдаж буй асуудал”-аар мэдээлэл 

хийлээ.  

    Төрийн албан хаагчдын ажиллах нөхцөл, нийгмийн баталгааг 

хангах талаар: 

Төрийн албан хаагчийн ажиллах таатай орчин, урам зориг, хүсэл 

эрмэлзлэлийг хөдөлмөрийн харилцаан дахь урамшуулал, идэвхжүүлэлтийн аргад 

тулгуурласан олон талт үйл ажиллагаагаар хэрэгжүүлэх замаар ажиллах нөхцөл, 

нийгмийн баталгааг хангахад чиглэсэн “Төрийн албан хаагчийн ажиллах 

нөхцөл, нийгмийн баталгаа” аймгийн хөтөлбөрийг батлуулж, 2018-2024 онд 

хэрэгжүүлэх арга хэмжээний төлөвлөгөөг гарган хэрэгжилтэд хяналт тавин 

ажиллаж байна. 

Хүдэр сумын Засаг 

даргатай байгуулсан 

нийгмийн хариуцлагын 

гэрээгээр тус сумын 

"Тайгын саарал чоно", 

"Хүдэр амжаа" компаниуд  

хамтран "Төрийн албан 

хаагчдад зориулсан          

байр"-ыг шинээр барьж, 2022 оны   2-р сарын 21-ний өдөр  албан ёсоор хүлээлгэн 

өгч, Баруунбүрэн суманд аймаг, орон нутгийн хөрөнгө оруулалтаар 4 айлын орон 

сууцыг ашиглалтад оруулж, хөдөө орон нутагт ажиллаж буй төрийн албан 

хаагчдын нийгмийн асуудлыг шийдвэрлэх анхааран ажиллаж байна.  

Аймгийн Засаг даргын Тамгын газар, аймгийн Биеийн тамир, спортын 

газрын гадна пасадны засвар, Ерөө сумын Засаг даргын Тамгын газрын барилгын 

засварын ажлууд хийгдэж, аймгийн Татварын хэлтсийн барилга бүрэн дуусч, 

Сүхбаатар хилийн боомтын нэг цэгийн үйлчилгээний цогцолбор ашиглалтад орж, 

Сүхбаатар суманд үйл ажиллагаа явуулж буй хил, гаалийн байгууллагуудын 

төрийн албан хаагчдын ажиллах нөхцлийг сайжруулах арга хэмжээг авч байна.         

 
 

Татварын хэлтсийн барилга                       Сүхбаатар хилийн боомтын нэг цэгийн                                                                                                     

                                                                                  үйлчилгээний цогцолбор 

 Төрийн албан хаагчдад олгосон цалин, тусламж, дэмжлэг 

 

Сэлэнгэ аймаг орон нутгийн төсвийн байгууллага буюу орон нутгийн 

төсвөөс цалинждаг төрийн албан хаагчдынхаа цалинг 2023 оны 1 дүгээр сарын   

1-нээс 50 хувь хүртэл нэмэгдүүлж, аймгийн Засаг даргаас цаашид 100 хүртэл 

хувиар нэмэгдүүлэх боломжийг бүрдүүлэхээр ажиллаж байна.  

2022 оны жилийн эцсийн байдлаар  Сэлэнгэ аймгийн Төсвийн ерөнхийлөн 

захирагчийн төсвөөс санхүүжиж буй төрийн байгууллагуудад ажиллаж байгаа 

төрийн албан хаагчдад 11900,4 сая төгрөгийн цалин урамшуулал, 450,8 сая 

төгрөгийн тэтгэмж тусламж, өндөр насны тэтгэвэр тогтоолгох насанд хүрсэн 

албан хаагчид 248,8 сая төгрөгийн нэг удаагийн мөнгөн тэтгэмжийг тус тус олгож, 

аймгийн Засаг даргын 2022 онц 3  дугаар сарын 28-ны өдрийн А/95 тоот 

захирамжаар төрийн захиргааны 27 байгууллагын 183 албан хаагчид төрийн 

захиргааны албан тушаалын зэрэг дэвийг олголоо.  

 Төрийн захиргаа, аж үйлдвэр, хөдөө аж ахуй, газар тариалан, боловсрол, 

эрүүл мэнд, хууль хяналт, хил хамгаалах байгууллагад олон жил үр бүтээлтэй 

ажилласан Сэлэнгэ аймгийн харьяат хүмүүсийг Монгол Улсын Ерөнхийлөгчийн 

зарлигаар Монгол Улсын төрийн дээд одон медалиар шагнасныг тухай бүр 

гардуулах ёслолын арга хэмжээг зохион байгууллаа.  

2022 онд “Хөдөлмөрийн гавьяаны улаан тугийн одон”-оор 18, “Цэргийн 

гавьяаны улаан тугийн одон”-оор 1, “Алтангадас одон”-оор 50,  “Хөдөлмөрийн 

хүндэт медаль”-аар 18, “Эрүүлийг хамгаалахын тэргүүний ажилтан”-аар 2, 

“Боловролын тэргүүний ажилтан”-аар 4“Хөдөө аж ахуйн тэргүүний ажилтан”-аар 7, 

“Аялал жуулчлалын тэргүүний ажилтан”-аар 1, “Соёлын тэргүүний ажилтан”-аар 1, 

“Тэргүүний уурхайчин”-аар 1, “Үйлдвэр, худалдаа үйлчилгээний тэргүүний 

ажилтан”-аар 6 иргэн тус тус шагнагдлаа.  

Аймгийн Засаг даргын эрхлэх асуудлын хүрээний 22 

агентлагт нийт 612 суурин, 439 зөөврийн компьютер, 

295 хэвлэгч машин, 68 скайнер, 49 проектор,  17 сумын 

Засаг даргын Тамгын газарт 362 суурин, 185 зөөврийн 

компьютер, 191 хэвлэгч, 24 скайнер, 21 проектор, 60 

хувилагч машин тус тус хэрэглэгдэж байгаа нь төрийн албан 

хаагчид өдөр тутмын үйл ажиллагаагаа хэвийн явуулах цахим техник хэрэгслийн 

нөхцөл боломжоор бүрэн хангагдаад байна.  

  Аймгийн Засаг даргын зүгээс Жавхлант 

сумын Засаг даргын Тамгын газрын  архив бичиг 

хэргийн албан хэрэгцээнд зөөврийн 

компьютерийн дэмжлэгийг үзүүлж, Ерөө суманд 

орон нутгийн сангийн санхүүжилтээр “Архивын 

тоног төхөөрөмж худалдан авах” ажлыг  “Ногун” 

ХХК шалгаран тоног төхөөрөмжийг 100 хувь 

хүлээлгэн өгөөд байна.  

  Сүхбаатар хилийн боомтын нэг цэгийн үйлчилгээний цогцолбор барилга 

ашиглалтад орсонтой холбогдуулан Гадаадын иргэн, харьяатын газрын хойд бүс 

дэх газрын ажилтан, албан хаагчдын компьютер техник хэрэгслийг шинэчлэхэд 

49,5 сая төгрөгийн дэмжлэгийг үзүүллээ.  

Мал эмнэлгийн 

ерөнхий газраас 

хэрэгжүүлж буй малын 

шилжилт 

хөдөлгөөнийг хянах, 

малын хулгайтай 

тэмцэх, мал, амьтны 

халдварт өвчнийг 

тандах, эрт илрүүлэх, урьдчилан сэргийлэх, тэмцэх, арга хэмжээг төлөвлөхөд 

шаардлагатай мэдээллийн санг бүрдүүлэх, мал эмнэлгийн тайлан, мэдээ гаргах 

үйл ажиллагааг багтаасан цогц системийг нэвтрүүлсэн бөгөөд аймгийн Мал 

эмнэлгийн лабораторийн цахим мэдээллийн нэгдсэн систем /vetlab.shinjilgee.mn/-

д харилцагч, үйлчүүлэгчдээс ирсэн сорьц дээжийн бүртгэл, мэдээлийг шуурхай 

оруулах, лабораторийн нэгдсэн удирдлага, арга зүй, мэдээллийн нэгдсэн сан 

үүсгэн байнгын, шуурхай байдлыг хангах зорилгоор 75,0 сая төгрөгийн дэмжлэг 

үзүүлж, техник тоног төхөөрөмжөөр хангалаа. Ингэснээр амьд мал, малын 

гаралтай түүхий эд, хүнсний бүтээгдэхүүний шилжилт хөдөлгөөний гэрчилгээг 

цахимаар үйлдэж, цаасан гэрчилгээг ашиглалтаас бүрэн халж, мал амьтны 

шилжилт хөдөлгөөнд тавих хяналт эрс сайжирсан. 

 

ГУРАВ. БУСАД 
  

Сэлэнгэ аймгийн хэмжээнд 2022 оныг “Бүтээн байгуулалт, нийгмийн 

хөгжлийг дэмжих жил” болгон зарласан.  

Аймгийн Засаг даргын 2022 оны А/193 тоот “Төр захиргааны 

байгууллагуудын ажлын хуваарьт түр өөрчлөлт оруулах тухай” захирамжаар 

аймгийн хэмжээнд төр, төсвийн байгууллагууд 2022 оны 05 дугаар сарын 17-ны 

өдрөөс 10 дугаар сарын 03-ны өдрийг хүртэлх хугацаанд ажлын цагийн хуваарийг                    

08:00-17:00 цаг болголоо.  

Монгол Улсын Ерөнхийлөгчийн санаачилгаар 

хэрэгжүүлж буй мод тарих үндэсний хөдөлгөөн, 

тэрбум мод аяны хүрээнд “Нэг тэрбум мод-

Сэлэнгэ аймагт” зөвлөгөөнийг 2 дугаар сарын 25-

ны өдөр зохион байгуулсан. Зөвлөгөөнд Байгаль 

орчны сайд н.Бат-Эрдэнэ болон холбогдох албан 

хаагчид оролцлоо. Монгол Улсын Ерөнхийлөгч 5 

дугаар сарын 16, 17-ны өдрүүдэд тус аймагт 

ажиллаж, “Тэрбум мод” үндэсний хөдөлгөөний хүрээнд Сэлэнгэ аймагт хийгдэж 

буй ажлуудтай танилцаж, Мандал, Баянгол Ерөө, Алтанбулаг сумдын зарим аж 

ахуйн нэгжүүдийн үйл ажиллагаатай танилцлаа.  

Сэлэнгэ аймагт “Гамшгаас хамгаалах иж бүрэн сургууль” 2022 оны 06 

дугаар сарын   03-05-ны өдрүүдэд зохион байгуулахтай холбогдуулан Онцгой 

байдлын ерөнхий газрын дэд дарга, Бригадын генерал Б.Ууганбаяраар ахлуулсан 

10 хүний бүрэлдэхүүнтэй ажлын хэсэг тус 

аймагт ажиллаж 17 сум, 6 тосгонд гамшгаас 

хамгаалах, аюулгүй амьдрах арга ухааны 

танхимын сургалт, дадлагыг Онцгой байдлын 

ерөнхий газар, нийслэлийн Онцгой байдлын 

газар, Монголын Улаан загалмайн нийгэмлэг 

зэрэг байгууллагуудаас бүрдсэн 5 ажлын 

хэсэг 5 чиглэлд  (Төвийн бүс, Баруун бүс, 

Хойд бүс, Зүүн бүс 1, 2) гамшгаас хамгаалах сургалтыг онол 60, дадлага 40 

хувьтай зохион байгуулж, нийт 8742 иргэдийг хамрууллаа.  

Монгол Улсын Ерөнхий сайдын санаачлагаар улс, орон даяар 2022 оны 02 

дугаар сарын 16-аас 06 дугаар сарын 01-ний өдрийг хүртэл зохион байгуулагдаж 

буй “Илүүдэл жингүй–Эртэч Монгол” дасгал хөдөлгөөнийг дэмжих аянд Сэлэнгэ 

аймаг нэгдэн идэвхтэй оролцож  байна. Аяны хүрээнд Биеийн тамир спортын 

газар, Усан  бассейн, бүжгийн Хатад студи, Нийтийн бүжгийн холбоо, Ахмадын 

хийн дасгал,  Мандал суманд үйл ажиллагаа явуулж байгаа фитнесс, спиннинг, 

Баянгол, Цагааннуур, Сайхан, Алтанбулаг, Ерөө сум Дулаанхаан тосгоны спортын 

цогцолборуудад өглөөний 06:30-07:30 цагийн хооронд 02 дугаар сарын 16-наас 

шууд лайваар дасгал хөдөлгөөн хийгдсэн. Арга хэмжээнд төрийн албан хаагчид 

идэвхитэй хамтрагдсан бөгөөд 37 аж ахуй нэгж байгууллага, 35  сургууль, 44 

цэцэрлэгийн багш албан хаагчид, иргэд нийт 9443 хүн хамрагдаад байна.  

 Монгол Улсын Ерөнхийлөгчийн санаачилсан Хүнсний_хувьсгал буюу 

“Хүнсний хангамж аюулгүй байдал” үндэсний хөдөлгөөн,  Тэрбум_мод үндэсний 

хөтөлбөрийг дэмжиж “Сэлэнгэ-Алтан намар 2022” арга хэмжээг Сэлэнгэ аймагт 10 

дугаар сарын 17, 18-ны өдрүүдэд зохион байгууллаа. Үзэсгэлэн худалдаанд 

Сэлэнгэ аймгийн хүнсний хангамжийг бүрдүүлэгч хүнсний ногооны чиглэлээр 

жижиг дунд үйлдвэрлэл, өрхийн аж ахуй эрхлэгчид, тарьц суулгац тариалагчдын 

төлөөлөл болох 17 сумын 172 аж ахуйн нэгж, ирэн хамрагдаж, 100 гаруй нэр 

төрли йн бүтээгдэхүүн дэлгэгдэж, 45,3 сая төгрөгийн борлуулалтыг хийсэн байна.  

Улсын бүртгэлийн хэлтэс иргэдэд үйлчлэх 

үйлчилгээний чирэгдлийг багасгах зорилгоор Сэлэнгэ 

аймаг дахь ХААН банкны салбартай хамтран киоск 

машиныг байршуулан иргэдийн төлбөр тооцоог түргэн 

шуурхай хийх боломжийг 

бүрдүүлсэн.  

Цахим гарын үсгийн тухай хуулийн хэрэгжилтийг 

хангах үүднээс Улсын бүртгэлийн  ерөнхий газраас 

тоон гарын үсгийг иргэдэд олгох ажлыг 5-р сарын  2-ны 

өдрөөс эхлүүлсэн бөгөөд 16 ба түүнээс дээш насны 

нийт иргэдэд тоон гарын үсгийг олгох ажлыг шуурхай 

зохион байгуулан ажиллаж байна.  

Аймгийн нийт сумдад төрийн үйлчилгээг цахим хэлбэрээр операторын 

горимоор хүргэх “Төрийн үйлчилгээний нэгдсэн портал систем”-ийн 2 шатлалт 

үйлчилгээг нэвтрүүлэх сургалтыг зохион байгуулж 15 байгууллагын 73 нэр 

төрлийн 269 үйлчилгээг цахимд шилжүүлсэн. Цахим үйлчилгээг нэвтрүүлснээр 

2020 онд 9166, 2021 онд 5084, иргэдэд үйлчилгээ лавлагааг өгсөн бол 2022 онд 

56 төрлийн үйлчилгээг нийт 34059 иргэнд төрийн үзүүлсэн байна.  

 

ДӨРӨВ. ДҮГНЭЛТ 
 

 Төрийн албаны Зөвлөлөөс  зохион байгуулж буй “Пүрэв” гарагийн 

сургалтад төрийн байгууллагуудыг бүрэн хамруулах арга хэмжээ 

тогтмолжсон.  

 Төрийн албаны тасралтгүй хэвийн үйл ажиллагааг хангах, хүний нөөцийг 

бэхжүүлэх зорилгоор бүх шатны төрийн байгууллагууд дотооддоо болон 

бусад мэргэжлийн байгууллагуудтай хамтран төрийн албан хаагчдыг 

чадавхижуулах чиглэлээр цахим болон танхимын сургалтуудыг зохион 

байгуулж хэвшсэн. 

 Төрийн албаны Зөвлөлийн зөвлөмж, чиглэлийн дагуу Төрийн албаны 

Ерөнхий болон тусгай шалгалтуудыг зохион байгуулж, төрийн 

байгууллагуудад үүссэн сул орон тоог нөхөх арга хэмжээг хэрэгжүүлсэн.  

 Аймгийн Засаг даргын эрхлэх асуудлын хүрээний газар, хэлтэс, албадаас 

2022 оны жилийн эцсийн ажлын үр дүнгээр Байгаль орчин, аялал 

жуулчлалын газар, аймгийн Нийгмийн даатгалын хэлтсүүд одоогийн 

байдлаар салбарын хэмжээндээ улсдаа тэргүүлсэн амжилтыг үзүүлсэн 

байна.  

ТАВ. САНАЛ 
 

1.Хүний нөөцийн мэдээллийн системийн шинэчлэлийг яаралтай зохион 

байгуулж, Төрийн албаны зөвлөлөлөөс авч буй давхардсан судалгааны тоог 

багасгах  

2.Тусгай шалгалтын программыг шинэчилж зарлагдаад нөхөгдөөгүй албан 

тушаалд иргэн бүртгүүлээгүй тохиолдолд дахин зарлахдаа мэдээллийг шууд 

цахимаас оруулах боломжтой болгох. /Нөхөгдөөгүй албан тушаалын сул орон 

тооны мэдээллийг дахин оруулж байна/ 

3.Сумын Эрүүл мэндийн төвийн даргын албан тушаалын тодорхойлолтын 

жишиг загварыг батлуулах талаар ЭМЯ-нд чиглэл өгч, баталгаажуулах арга 

хэмжээг яаралтай авах. /Сумын эрүүл мэндийн төвийн дарга нар шууд 

томилгоогоор явсаар байгаа бөгөөд одоог хүртэл шийдэгдээгүй байна/ 

4.Төрийн албаны тухай хуульд нэмэлт  өөрчлөлт орж холбогдох дүрэм, 

журмууд шинэчлэгдсэнтэй холбоотойгоор Төрийн албаны зөвлөлийн Салбар 

зөвлөлийн дарга, нарийн бичгийн дарга, гишүүдийг сургалтад хамруулах 

 

 

 

 

 

ТӨРИЙН АЛБАНЫ ЗӨВЛӨЛИЙН СЭЛЭНГЭ АЙМАГ  

ДАХЬ САЛБАР ЗӨВЛӨЛ 


